
رۆژی رووداوەكە
شوێن سەیرانگەیەكی خۆشی دەرەوەی شارە 
و )ئ������ازاد( و )جەمی������ل(ی هاوڕێی منداڵی 
ه������ەردوولا بە خاو و خێزانیان������ەوە بڕیاریان داوە 
گەش������تێك بۆ هاوینە هەوارێ بكەن كە زۆر لە 
ش������ارەوە دوور نەبێت. بەڵام رووداوێك روودەدات 
چارەنووسی ئەم گەشتە بە ئاراستەیەكی دیكەدا 
دەبات و تووش������ی كێش������ەیەك دەبن كە دەستی 
ئەمانی تێ������دا نییە. جا بابزانین ئ������ەو رووداوە 
چی بوو، پاش������ان چارەنووس������ی ئەم سەفەرە و 
كەس������ەكان بەچی دەگات. لێ، بەڕای من وا 
باش������ترە بۆخۆم ئەم رووداوە نەگێڕمەوە، بەڵكو 
یەكێك بێت كە لەناو رووداوەكە بووبێت و ئاگای 
لە هەموو شتێك بێت. كەسایەتییەكی سەرەكی 
كە لەناو ئەم رووداوەدا بووە، جگە لەو كەس������ەی 
كە رووداوەكەی لە دەس������ت قەوماوە )جەمیل(
ە. )جەمی������ل( ك������ە یارویاوەری )ئ������ازاد( بوو 
بەخۆی لەناو رووداوەكەدا بوو. ئەو بەم ش������ێوەیە 
بەسەرهاتەكەمان بۆ دەگێڕێتەوە و دەڵێ: رۆژێك 
م������ن و )ئازاد( كە برادەری منداڵیمە، بڕیارمان 
دا رۆژێكی هەینی هەردوولا پێكەوە بە خێزانەوە 
گەش������تێك بكەین. ئەوەبوو سەرلەبەیانی رۆژی 
هەینی خۆمان س������از كرد و لە شار دەرچووین و 
لە سەیرانگەیەك لاماندا و چادرێكی سەفەریمان 
پێبوو، لە شوێنێكی گونجاو هەڵماندا. تا نیوەڕۆ 
بە قسەی خۆش و ش������تی دیكە كاتمان بەسەر 
برد و دوات������ر نانی نێوەڕۆمان خ������وارد. دوای 
نیوەڕۆیەكەی كە دنیا تۆزێك فێنك بوو )ئازاد( 
بە خانەوادەك������ەی وت: با هەس������تین بڕۆین و 
شوێنی دانیشتنەكەمان بگۆڕین و بە ئۆتۆمبێل 

تۆزێك ب������ەم ناوچەیەی دەورووبەریش بگەڕێین، 
لای ئەو چەمەی س������ەرەوە زۆر خۆش������ە لەوێ 
چادرەك������ە هەڵدەدەین و نانی ئێوارەش������ی تێدا 
دەخۆی������ن. ئەوانیش وتیان: وەڵڵا ئێرە خۆش������ە و 
ئێمە بەجێی ناهێڵین، ئێ������وە بۆخۆتان بە جووتە 
بڕۆن. باشە، وتمان ئێمە بۆ خۆمان دەڕۆین و تا 
درەنگیش نایەینەوە. من و )ئازاد( رۆیشتین و 
وەردە وردە و بە ئۆتۆمبێل دەڕۆیشتین و خەریكی 
قسە بووین. گەیشتینە شوێنێك هەندێ منداڵ 
تۆپ تۆپێنیان تێدا دەكرد و هەر هێندەمانزانی 
تۆپێك ب������ە جام������ی ئۆتۆمبێلەكەمان كەوت و 
منداڵێكی������ش وەكو هەورە تریش������قە بۆ تۆپەكە 
دەرپ������ەڕی و پێییەكی خلیس������كی برد و كەوتە 
ژێ������ر ئۆتۆمبێلەكەمان. من ه������اوارم كرد كوڕە 
)ئازاد( رایگرە ئەو منداڵەت كوش������ت. )ئازاد( 
دەمودوس������ت زیڕەی لە ستۆپی ئۆتۆمبێلەكەی 
هێنا و رایگرت. من و )ئازاد( وەكو برووس������كە 
خۆم������ان تێهەڵدا خوارەوە و بۆ منداڵەكە چووین 
و هەڵمان گرتەوە. خوا رەحمی كردبوو منداڵەكە 
هیچی لێنەهاتب������وو، تەنیا ئەوەن������دە نەبێ كە 
لا روومەتێك������ی تۆزێ������ك داماڵابوو، باس������كی 
چەپەشی تۆزێك داڕووشابوو. خەڵكە و ئەوانەی 
لەوێ بوون كۆبوونەوە لەس������ەری و هەر كەسەو 
تەماش������ایەكی دەكرد و دەی������وت: چ نەبووە، چ 
نەبووە. منداڵەكە هیچ������ی لێنەهاتووە. ئەوەبوو 
وتمان كێ كەسوكاری ئەو منداڵەیە، لەو پرسیارە 
دابووین كە باوكی منداڵەكە گەیش������تە سەرمان 
و تەماش������ایەكی كرد و وتی: هیچی نییە كاكە 
ئێوە بڕۆن. )ئازاد( وت������ی: چۆن دەڕۆم، دەبێ 
بیبەم������ە نەخۆش������خانە و دڵنیا ب������م لێی ئەوجا 

دەتدەمەوە. باوك������ی منداڵەكە هەرچەندی وتی 
باب������ە هیچی نییە و ئەو ئەزیەتەی ناوێ، ئێمە 
رازی نەبووین، بەهەرحاڵ باوكی و منداڵەكەمان 
س������واری ئۆتۆمبێل كرد و ئاگاداری یەك دوو 
خزممان كردەوە و )ئازاد( تەلەفۆنی بۆ برایەكی 
كرد كە بە ئۆتۆمبێلی خۆی ژن و منداڵەكانمان 
ببەنەوە و ناونیش������انی ش������وێنەكەمان بە وردی 
دان������ێ و ئەوان خەریك������ی گەڕاندنەوەی خاو و 
خێزانەكان بوون و ئێمەش چووینە نەخۆش������خانە 
و منداڵەكەمان بردە قاوش������ی فریاكەوتن. دوای 
ئەوەی پزیشكەكان پشكنینێكی منداڵەكەیان كرد 
و وتیان: كاكە ئەو منداڵە هیچی نییە و س������اغ 
و سەلامەتە. بڕۆن بیبەنەوە. راپۆرتی پزیشكیان 
داینێ و لە نەخۆشخانە هاتینە دەرەوە. تەلەفۆنی 
خۆمان بە باوكی منداڵەك������ە دا و وتمان: هەر 
كاتێ ئیش������ت بە ئێمە بوو تەلەفۆنمان بۆ بكە 
و ئێمە لە خزمەتت دەبین و چیش������ت پێویس������ت 
بوو بۆ منداڵەكە بەس������ەرچاوان بۆتی جێبەجێ 
دەكەین؟ ئیتر بە خۆو بە راپۆرتی پزیش������كییەوە 

رۆیشتینەوە ماڵ. 
ئەنجامدانی تاوانێكی قێزەون

)جەمیل( لە س������ەر قسەكانی خۆی بەردەوام 
دەبێ و دەڵێ: كە چووینەوە بە ئاس������وودەییەوە 
گەڕاین������ەوە ماڵ، چونك������ە دڵنیا بووین لەوەی 
كە لەو رووداوەدا هیچ ش������تێكی وەها رووینەدا 
ببێتە مای������ەی نیگەرانیمان. بەڵام رۆژی دواتر 
)ئ������ازاد( تەلەفۆنی بۆ كردم و وتی: )جەمیل( 
ب������رام وەرە بە زووتری������ن كات بگە لام. وتم چی 
بووە، خێرە وا ش������ڵەژاوی؟ وت������ی: كاكە باوكی 
منداڵەكە تەلەفۆنی بۆ كردووم و دەڵێ منداڵەكە 

پیلانی باوكێكی بێویژدان لە پێناوی پارەدا

م������ردووە!! منیش وتم: باش������ە ئاخر ئەو هیچی 
نەبوو، پزیشك وتی بیبەنەوە سەلامەتە كێڕا و چ 
زوو مرد، خۆ لە نەخۆشخانە راپۆرتی پزیشكیان 
پێداین. )جەمیل( وتی: ئێ كاكە راستە بەخودا 
منیش وامپێوت. دەڵ������ێ: نەخێر وەڵڵا مردووە و 
مردووە. وەرە س������ەر قەبران وا بەڕێوەین بیبەینە 
س������ەر قەبران و خەریكی ناش������تنین. منیش وتم 
باشە سەبرم لێبگرە وا دێم، ئێستاش تەلەفۆنم بۆ 
تۆ كرد و نازانم چی بكەم. وتم كاكە راوەس������تە 
جارێ مەچوو، من برادەرێك������ی پارێزەرم هەیە 
با پرس و رایەك ب������ەو بكەم با بزانم ئەو چیمان 
پێدەڵێ و چ رێیەكمان بۆ دادەنێ. وتی: باش������ە، 
وا باش������ترە هەر لەگەڵی رێكبكەوی و بیكەیتە 
پارێزەری خۆمان و ئەو كێشەكەمان بۆ چارەسەر 
بكات. ئەوەبوو منی������ش تەلەفۆنم بۆ پارێزەرەكە 
كرد و مەسەلەكەم بە وردی تێگەیاند و لەگەڵی 
رێككەوت������م ك������ە بێتە ناو كێش������ەكە. ئەو وتی: 
جارێ با )ئازاد( پێیان بڵێ: رازی نیم بە هیچ 
بنێژن. بەهەرحاڵ  ش������ێوەیەك تەرمی منداڵەكە 
منیش بە )ئازاد(م وت كە چییان پێبڵێ. ئەوەبوو 
باوكی منداڵەكە وتبووی: مامۆستا لەسەر ئێوە 
راناوەس������تێ و كاری خۆی ه������ەر دەكات دوای 
چەن������د خولەكێكی تر منداڵەكە دەنێژێ و دوعا 
و نزای لەس������ەر دەخوێنێ. ئەوجا س������ەیر لەوەدا 
بوو كە بە ناوی مامۆس������تاش هەندێ قس������ەی 
ش������ەرعی كرد و كە دەش������مزانی ئەوانە قسەی 
خۆیەتی نەك هی مامۆس������تا، بەڵام چ بكەین 
ئەوە ئەو قس������انە دەكات، ئیتر چەندی هەوڵمان 
لەگەڵی دا س������وودی نەبوو. ناچ������ار بووین بەو 
حاڵەوە من و )ئازاد( و پارێزەرەكە چووینە سەر 

قەبران. كە گەیش������تینە ئەوێ رێورەسمی ناشتن 
خەریكی تەواو بوون بوو، خەڵكەكە لەسەر قەبری 
منداڵەكە راوەستابوون و دووعایان دەكرد. چووینە 
لای باوكی منداڵەكە و پرسیاری مردنەكەیمان 
لێیكرد، ئەویش یەكسەر بێسێ و دوو وتی: ئێ 
دیارە ب������ە هۆی ئۆتۆمبێ������ل لێدانەكەیەوە مرد. 
كاری لە هەناوی كردبوو بۆیە بە رواڵەت پێوەی 
دیار نەبوو، ئەگەرن������ا بۆ دەمرد. چەندی پێمان 
وت: ئاخر كاكی برا ئێمە منداڵەكەتمان بە ساغ 
و سەلامەتی دایەوە دەست تۆ. چۆن بوو وا زوو 
لە كتوپڕی مرد و بە مل ئێمەی دادەی؟ وتی: 
من چووزانم چ������ۆن وا بە كتوپڕی مرد، قابیلە 
من علمی غەیبم پێبێت، ئ������ەوە كاری خودایە، 
كو مرد ئەوها مرد. لەس������ەرینی ئێوەوە مردووە و 
من لە ئێوەی دەزانم. پارێزەرەكەمان وتی: باش������ە 
پێتیان نەوت مەینێژە، بۆچی ناشتت؟ وتی: جا 
بۆ بە قس������ەی ئێوە دەكەم منداڵی خۆمە و خۆم 
بڕیاردەدەم بینێژین یان نە. وتمان: باش������ە مادام 
وایە ئێم������ە دەچینە بنك������ەی پۆلیس و خۆمان 
رادەس������تی پۆلیس دەكەین و دەڵێین رووداوێكی 
ئەوها روویداوە. وتی: نا مەچوونە لای پۆلیس 
ئێمە لە نێو خۆماندا كێشەكە چارەسەر دەكەین، 
بە پۆلیس بێ س������اڵێكی تریش پێی چارەس������ەر 
نابێ، پۆلیس چی بۆ من دەكات، با ئێمە لەناو 
خۆمان پێكبێین. وتمان لەس������ەر چی پێكبێین؟ 
وت������ی ئێوە پێنج دەفت������ەر دۆلار بدەنە من ئیدی 
منیش لێتان خۆش دەبم. تێگەیش������تین مەسەلە 
چییە و كابرا مەبەس������تی چییە. بۆیە )ئازاد( 
وتی: برام من دەچم خۆم تەسلیمی پۆلیس دەكەم 
و تۆش بە یاسا چ مافێكت لەسەر من هەیە وەرە 

لێمی وەربگرە. هەندی وتی: پۆلیس������ی ناوێ و 
با حوكمەت تێنەگات و واباشترە لەنێو خۆماندا 
پێكبێین، ئەگەرنا من لێتان خۆش نابم و دوایی 
ئەوەی بەس������ەرتان بێت خۆتان لێی بەرپرسیارن، 
گوێمان پێنەدا. یەكس������ەر چووینە پۆلیسخانە و 
وتمان ش������تێكی وا هەیە، راپۆرتی پزیشكیشمان 
لەگەڵ خۆمان بردب������وو. ئەوە بوو دوای ئەوەی 
لە پۆلیس������خانە سەبارەت بە كێشەكە كۆنووسیان 
بۆ كردینەوە م������ن و )ئازاد(یان بردە لای دادوەر 
و ئەویش ب������ەوردی گوێی لێگرتین. بڕیاری دا 
باوكی منداڵەكە دەس������تگیر بكرێت و پاشانیش 
گ������ۆڕی منداڵەكە هەڵدرێتەوە ب������ۆوەی ببرێتە 

دادپزیشكی و تەرمەكەی توێكاری بكرێت. 
ئەوە بوو هەر ئ������ەو رۆژی باوكی منداڵەكە 
دەستگیركرا و بۆ بەیانی رێككارییە یاساییەكان 
جێبەجێ كرا و دوای چەند رۆژێك كە خەریكی 
ئەنجامدانی بڕیارەكانی دادوەر بوون. دەركەوت 
منداڵەكە بە رووداوەكە نەمردووە، بەڵكو تاوانی 
بەرامبەر كراوە. ئیتر ئاراس������تەی لێكۆڵینەوەكە 
گۆڕا و دەركەوت باوكی منداڵەكە لە تەماحی 
ئەوەی بڕە پارەیەكی دەستبكەوێت، منداڵەكەی 
خۆی كوش������تووە و هەوڵیداوە ب������ە ملی ئێمەیدا 
بێنێ؟؟ بەمجۆرە ئەو كێشەیەی كە كابرایەكی 
تەماح������كاری بێویژدان بۆی دروس������تكردین بە 
یارمەت������ی دادگا و پۆلیس ل������ە كۆڵمان بۆوە و 
پەندێكم������ان لێیوەرگرت كە ئەوەبوو: لەهەر زوڵم 
و زۆرداریی������ەك كە لێتدەكرێت تەنیا و تەنیا پەنا 
بۆ دادگا ببە، چونكە یاس������ا رێگە نادات كەس 
مافی كەس لە خۆڕایی و بە زۆردارەكی بخوات 

و كەسیش ناتوانێ دەستدرێژیت بكاتە سەر.

پەشیمان بوونەوەم لە 
ناپاكی دادی نەدام

 تریفە دەڵێت: ئەو رۆژەی بریاڕمدا لەگەڵ 
ئومێددا زەماوەند بكەم، بەلامەوە رۆژێكی زۆر 
خۆش نەب������وو، لەناخەوە پێم خ������ۆش نەبوو ئەو 
مەسەلەیە سەربگرێت، بەڵام هەندێك هۆكار پاڵی 
پێوەنام وەك باشی لایەنی ماددی و دەوڵەمەندی 
و رەوشت بەرزی )ئومێد(. لەگەڵ ئەوەشدا زۆر 
ك������ەس پێیدەوتم ئاخر ت������ۆ زۆر جیاوازتری لە 
)ئومێد( چۆن ش������ووت پێكردووە..؟ بەڕاستی 
گوێم لەو قسانە نەدەگرت، بۆیە بڕیاری خۆمدا 

و خێزانی خۆمانمان پێكەوەنا.
)ئومێد( ل������ەرووی بڕوانام������ە و خوێندن و 
جوانیشەوە وەك من نەبوو. ئەو بەردەوام سەرقاڵی 
كارك������ردن بوو، جاری وا هەب������وو رێدەكەوت كە 
بۆ كاری بازرگانی بچێت������ە دەرەوەی وڵات و 
چەند هەفتەیەكی پێدەچوو، تا دەگەڕایەوە زۆر 
بێتاقەتی دەكردم. راس������تە نەیدەهێشت لەرووی 
مادییەوە پێویس������تم بەهیچ كەس هەبێت، بەڵام 
لەرووی س������ۆز و خۆشەویس������تییەوە هەستم بە 

بۆشاییەكی گەورە دەكرد.
ئەم هەس������تە رۆژ بەرۆژ زیات������ر و گەورەتر 
دەب������وو، كەمتەرخەم������ی )ئومێ������د( لەوەدابوو 
پێینەدەوتم تۆش وەرە باجارێك س������ەفەر بكەین، 
بەجێهێش������تنەكەی هەر بەردەوام بوو. بێگومان 
ئەوە دەزانی������ن هەریەك لەئێمە پێویس������تی بەو 
س������ۆزە هەیە كە لەنێوان ژن و پیاودا هەیە، من 

پێش������مدەوت پارە هەموو ش������تێك نییە، منیش 
مرۆڤم و پێویس������تم بە س������ۆز و حەنانە، كەچی 
ئەو گرنگی بەم لایەنە رۆحییەی من نەدەدا و 

كاری خۆی دەكرد.
)ئومێد( دەیوست بەكڕینی ئۆتۆمبێلێك ئەو 
سۆزەم پێببەخشێت، ماوەی دوو هەفتەیەك بوو 
رۆیش������تبوو، كە گەڕایەوە پێیوتم ئۆتۆمبێلێكت 
بۆ دەكڕم، بۆ رۆژی دوایی لەگەڵ هاوڕێیەكیدا 
چوو ئۆتۆمبێلێك������ی بۆهێنامە ماڵەوە، پێیوتم 
تریفە هەرچییەكت ویس������ت بۆ ئۆتۆمبێلەكەت 
باش������ە، ژمارە  )ش������ێروان( هاوڕێمە كوڕێكی 
مۆبایل������ی )ش������ێروان( وەربگرە، ئ������ەو هەموو 
ش������تێكت بۆ مەیس������ەر دەكات. ئیدی ئەوە بوو 
من و )شێروان(، هەردووكمان ژمارە مۆبایلمان 

گۆڕییەوە.
ئەو ش������ەوەی كە )ش������ێروان( تەلەفۆنی بۆ 

كردم
شەوێك زەنگێكم بۆ هات بینییم )شێروان(ە، 
وەڵامم دایەوە، بەڵام ئەو هیچ قس������ەی نەكرد، 
دووبارە زەنگێكی تری كردەوە بەهەمان ش������ێوە 
قس������ەی نەكرد، ویستم بە )ئومێد(ی هاوسەرم 
بڵێ������م دوایی بیرم ك������ردەوە ئەگەر ئیش������ی بە 
)ئومێد( هەبوای������ە تەلەفۆنی بۆ خۆی دەكرد 

نەك بۆ مۆبایلەكەی من.
چەن������د رۆژێك تێپ������ەڕی تەلەفۆنی نەكرد. 

رۆژێك دووب������ارە چەند زەنگێك������ی لێدایەوە و 
قسەی نەكرد، منیش خۆم تەلەفۆنم بۆ كردەوە 
دوای ئەحواڵ پرسین وتم بۆچی وەڵام نادەیتەوە؟ 
تەنیا ئەوەندەی وت: لەو رۆژەی كە هاتوومەتە 
ماڵتان زۆر سەرنجت راكێشاوم، ئەگەر دەكرێت 
رۆژێك پێكەوە قس������ە بكەین. ئەم قسەیەی زۆر 
س������ەیر بوو لام، چونكە ئەو ئەوەندە نەمایەوە تا 

سەرسامی من بێت.
ئەو مەلەسەیەم پشتگوێ خست، پاش چەند 
رۆژێكی دیكە دووبارە تەلەفۆنی كردەوە وتی: 
حەز دەكەم قس������ە بكەین. وتم: باشە گوێم لێتە 
بزانم چی دەڵێیت.)ش������ێروان( كەوتە قسەكردن 
و باسی خۆشەویس������تی بۆ دەكردم. پێموت تۆ 
بۆچی ئەم باسانە لای من دەكەیتەوە من شووم 
كردووە؟ كەچی ئەو زۆر ئاسایی بوو بەلایەوە، 
بەڵام هەرچۆن������ێ بێت خۆشەویس������تی خۆی 
زۆر بۆ دەردەخس������تم، هەستم دەكرد ئەوسۆزەی 

مێردەكەم پێم نادات ئەم دەتوانێت پێمیبدات.
ئیتر لەمەوە رۆژانە نامەیەك یاخود زەنگێكی 
بۆ دەكردم بۆ هەواڵ پرس������ین تا وردە وردە زۆر 
ش������تی كەسێتی خۆمانمان بۆ یەك باس دەكرد. 
ئینجا داوای چوون������ە دەرەوەی لێمكرد، منیش 
قبووڵم ك������رد. بەمجۆرە رۆژێك چووینە دەرەوە، 
تەنانەت ئەو رۆژەی كە چووینە دەرەوە مێردەكەم 
لەم������اڵ ب������وو. چووینە دەرەوە ت������ا ئێوارەیەكی 

پێكەوە ژیانی دوو كەس لەچوارچێوەی خێزانێكدا پێویس������تی بە رێز و 
خۆشەویستی هەردوولا هەیە، بەڵام ئەگەر ئەم خۆشەویستییە یەك لایەنە 
بێت و هاوسەرەكەی دیكە بەو شێوەیە نەبێت دەشێ ئاكامی ئەمەش خێزان 
بەرەو چەندین گرفت و ناخۆش������ی ببات. وابووە نەك خۆشەویستی، بەڵكو 
هۆكاری تر ببنە هۆی بڕیاری پێكەوە ژیانی هاوسەری، بەڵام لە هەموو 
حاڵەتێكدا دروس������ت نییە بەبیانووی ئەوەی گوایە یەكێ لە هاوسەرەكان، 
چونكە ئاگای لە هاوس������ەرەكەی تر وەك پێویس������ت نییە ئەویتر ناپاكی 

لەگەڵدا بكات. 
تریفە، یەكێكە لەو نموونانەی بۆتە قوربانی خۆشەویستیەك لەدەرەوەی 
خێزانەكەی خۆی، بەڵام كاتێك پەشیمان بۆتەوە ئەو كاتە هەموو شتێكی 

لە دەستداوە..

درەنگ، لەمەوە تەواو هەست و سۆزمی بەلای 
خۆیدا راكێش������ا، واملێهات ئەگ������ەر مێردەكەم 
بەمانگ نەهاتایەتەوە ماڵەوە بەلامەوە ئاسایی 
بوو، بەڵام لەگەڵ هەموو ئەو قسە و تەلەفۆنانە 
هیچ پێوەندییەكی )جنسی( لەنێوانماندا رووی 
نەدا، چونكە بەهیچ جۆرێك هیچ كاممان ئەو 

شتەمان نەدەویست.
ك������ە چووبووینە دەرەوە )ش������ێروان(  رۆژێك 
پێیوت������م: )تریفە( پێش������نیارێك بكەم رات چۆن 
دەبێت؟ ئەگەر تۆ بەپارە یارمەتی من بدەیت و 
بچمە هاندەران و تۆش ئەو كاتەی من دەرچووم 
داوای جیابوونەوە لەمێردەكەت بكەیت؟ منیش 
زۆر ش������ێتانە و هەردەمودەست وەڵامیم دایەوە و 
بریاڕمدا و وتم: ئەی بۆنا چاوەڕێی قسەیەكی 

وابووم، بەهەموو شێوەیەك یارمەتیت ئەدەم.
ئاشكرابوونی پێوەندییەكە

)ش������ێروان( كە تەلەفۆنی ب������ۆ كردم وتی: 
)تریف������ە( پارەكەت بۆ پەیدا كردووم؟ بەڵام من 
هێش������تا هیچم بۆ نەكردب������وو، چونكە ئەو بڕە 
پارەی������ەی داوای دەكرد زۆر ب������وو نەمدەتوانی 
ب������ۆی ئامادە بكەم. بۆیە وت������م جارێ ئامادەم 
نەكردووە س������ەبرێكم لێبگرە یەك دوو رۆژێك، 
وتی باش������ە. رۆژێك دواتر بەمێردەكەمم وت: 
بڕێك پارەم پێویس������تە دەمدەیتێ؟ وتی چەندت 
دەوێ؟ وت������م نزیك������ەی )10( ملیۆنێك بێت 

دەمەوێ������ت ئۆتۆمبێلەكەم بگۆڕم، بەراس������تی 
)ئومێد(یش یەكسەر رازی بوو و زۆر دڵپاكانە 
پارەك������ەی پێ������دام. كە پارەكەمم هاتە دەس������ت 
دەستبەجێ تەلەفۆنم بۆ )شێروان( كردو پێموت 
پارەكەمم بۆت ئام������ادە كردووە و لەدەرفەتێكدا 

وەرە بیبە.
بۆ رۆژی دوایی كە )شێروان( هاتە ماڵەوە 
پارەك������ە بەرێت )ئومێد( لەم������اڵ نەبوو، بەڵام 
لەكاتی رۆیش������تنیدا هاتەوە. وتی: )شێروان( 
خێ������رە هاتوویتە ئێرە؟ لەوەڵام������دا وتی: وەڵڵا 

هاتووم ئۆتۆمبێلەكەی تریفە بەرم.
)ئومێد( بەلایەوە س������ەیر ب������وو، چونكە من 
پێموتب������وو براك������ەم بۆم دەگۆڕێ������ت. نەمزانی 
چی بڵێ������م. بۆئەوەی ئەو گومانەی نەمێنێت. 
ش������ەو تەلەفۆنم بۆ )ش������ێروان( كرد و پێموت: 
مێردەكەم گومانێك������ی كردووە لەبەرئەوەی من 
درۆم لەگ������ەڵ ك������رد وریابە. ه������ەر لەوكاتەی 
تەلەفۆنم بۆ كرد نەمزانی كە )ئومێد( لە پشت 
دەرگاوە گوێی لە قسەكانمە چی دەڵێم، بۆیە 
یەكسەر بە تووڕەییەوە مۆبایلەكەی لێوەرگرتم 
و هەندێ شەقیشی لێدام. ئیتر لەمەوە پێوەندی 
من و )ئومێد( زۆر خراپ بوو، رۆژانە كێشەو 
ناخۆشیمان هەبوو، هەس������تمدەكرد دڵی لە رق 
و كینە گومان لێ������م پاك نابێتەوە. تا وایلێهات 
وت������ی: تەڵاقت دەدەم، لەگەڵ ئەوەی پێش������تر 

پێم خۆش ب������وو جیاببمەوە، ب������ەڵام لەوكاتەدا 
نەمدەویس������ت، چونكە هەرئەوەندە )ش������ێروان(م 
بینیەوە كە هات بۆ ماڵمان و پارەكەی برد، ئیتر 
لەوە بەدوا تەنیا یەكجارنەبێت بەمۆبایل قس������ەم 
لەگەڵیدا ك������رد وتی: لەبەر )ئومێد( تەلەفۆنم 
بۆ نەكردویت و مۆبایلەكەشم دەكوژێنمەوە، ئیتر 
ئەمە دوا قسەم بوو لەگەڵ )شێروان(دا كردم و 
ئێستاشی لەگەڵ دابێت نازانم چی بەسەر هات 

ئایاسەفەری كردووە یان هەر لێرە ماوەتەوە. 
هەڵەی من ئەوە بوو زۆر زوو متمانەم پێكرد 
و ب������ێ هۆیەكی گرنگیش ناپاكیم لە مێردەكەم 
كرد و ماڵی خۆم بۆ ئەو تێكدا، كەچی ئەویش 
بەوشێوەیە پاداش������تی دامەوە و بێباكانە خۆی 
لێ������م ون ك������رد و فریوی دام و دەس������تی بڕیم. 
راس������تییەكەی منیش زۆر هەڵبار و ساویلكە و 
نەزان و كەمتەرخەم ب������ووم، بۆیەكە زوو باجی 
هەڵەی خۆمم وەرگرت. )ئومێد( تەڵاقی دام و 
لێكجیابووینەوە. تا ماوەیەكیش بەوە دڵی خۆمم 
دەدایەوە دەمووت: لەوانەیە )شێروان( رۆژێك بێت 
هەر بگەڕێتەوە، چونكە زۆری خۆشدەویستم. 
بەڵام رۆژان ه������ات و رۆژان رۆیی كەچی نە 
)شێروان(م بینیەوە و نە دەنگوباسیشی ما. ئیتر 
ب������ا ئەوە بۆ كەس������انی وەك من و هی دیكەش 
ببێت������ە پەند و عیبرەت كە باجی خیانەت كردن 

لە ماڵ و مێرد قورسە.

39

تی
ڵایە
مە
كۆ

M
ob

ile
:  

07
50

49
44

60
7 

   
   

   
   

 E
m

ail
: k

om
ela

ye
ti@

gu
lan

-m
ed

ia.
co

m
   

ل..
ەلا

 ج
ان

ەر
كام

ی: 
یەت

ەڵا
ۆم

 ك
لی

فای
ی 

رس
رپ

بە
20

11
/1

/1
0 

 )8
13

ە )
مار

ژ



40

20
11

/1
/1

0 
 )8

13
ە )

مار
ژ

تی
ڵایە
مە
كۆ

ئافرەتان و...
 بەربەستەكانی بەردەم دروستبوونی كەسایەتـــــــــــی بەهێز

كەس������ایەتی رۆڵێكی بەرچاوی هەیە 
لە دروستكردن و داڕش������تنی بەرنامەی 
بوارەكان  ژیانی هەموو تاكێكدا لەگشت 
و قۆناغەكان������ی ژیانیدا، چونكە هەموو 
كەس������ێك هەرچەند تەمەن������ی هەبێت و 
خاوەنی هەر بڕوانامەیەك بێت و هەر كار 
و پیشەیەكی هەبێت، ئەو دەبێت خاوەنی 
كەسایەتیەكی سەربەخۆی بێت، ئافرەتیش 
وەك هەموو بوونەوەرە زیندووەكانی س������ەر 
ئ������ەم زەمینە پێویس������تی ب������ەوە هەیە كە 
كەسایەتییەكی سەربەخۆی هەبێت، بەڵام 
رۆژهەڵاتییەكان  پیاوانی كۆمەڵگە  ئایە 
ئارەزوو دەكەن ببنە هاوس������ەری چ جۆرە 
ئافرەتێك، ئایە حەزدەكەن هاوس������ەرەكەیان 
كەس������ایەتییەكی س������ەربەخۆی هەبێ������ت 
ی������ان حەزدەك������ەن هاوس������ەرەكەیان تەنیا 
ئەوان  رۆژانەی  بڕی������اری  جێبەجێكاری 
بێت و خاوەنی هیچ جۆرە بڕیارێك نەبێت، 
ئایە هیچ پیاوێك������ی رۆژهەڵاتی رازی 
دەبێت كە ژنەك������ەی لەجیاتی ئەو بڕیار 

بدات یان رازی نابێت.
بێگوم������ان ئافرەت������ان ل������ە كۆمەڵگە 
گشتی  شێوەیەكی  بە  رۆژهەڵاتییەكاندا 
وەها ناس������راون ئەگەر خاوەنی هەرجۆرە 
كەسایەتییەك بن، دەبێت جۆرە شەرمنییەك 
رەفتاری رۆژانەی������ان پەردەپۆش بكات و 
لە ك������ردار و بڕیارەكانیادا بگەڕێنەوە بۆ 
لای ب������اوك و براكانی������ان و مێردەكانیان، 
ئەمەقس������ەی خاتوو هان������ا ئەحمەدە كە 
گواس������تنەوە  وەزارەتی  ل������ە  فەرمانبەرە 
و گەیان������دن، ناوب������راو ئام������اژەی بەوەدا 
ك������ە پیاوان لەن������او كۆمەڵگەی ئێمەدا و 
زۆربەی رۆژهەڵاتی ناوڕاست باوەڕێكی 
نەریتی������ان هەیە كەنابێ������ت ئافرەتەكەیان 
خاوەنی كەس������ایەتیەكی بەرز بێت، بەڵكو 
دەبێ������ت وەك س������ێبەری مێردەكەی وەها 
بێت تەنیا جێبەجێ������كاری ئەو فەرمانانە 
بێت كەمێردەكەی پێی دەڵێت و نەتوانێت 
لەهیچ جۆرە ش������تێكدا خاوەن بڕیار بێت 

با ئ������ەو كارە پێوەندی بە ژیانی تایبەتی 
ژنەكەشەوە هەبێت.

بۆمێردەكەی  ئاف������رەت  گوێڕایەڵ������ی 
دەرگای بەختەوەری خێزانە، ئەمە باوەڕی 
كاك ئەیوب حەس������ەن بوو ك������ە دوكاندارە 
لەبازاڕی نیشتیمان، لەبەر ئەوەی ناوبراو 
وای دەبین������ی ئەگەر ئافرەت بەقس������ەی 
نەكرد خێزانەكەیان دەشڵەژێت  مێردەكەی 
و نائارامی باڵی بەس������ەردا دەكێش������ێت، 
لەبەر ئەوەی كە پیاوان هەمیشە ئارەزوو 
دەكەن كە ژنەكانی������ان لەهەموو بڕیارێك 
بگەڕێنەوە ب������ۆ ئەوان، واتە ژنەكان تەنیا 
مێردەكانیان  فەرمانەكانی  جێبەجێكاری 
بن و قسەی سەربەخۆیان نەبێت. ناوبراو 
لەدرێژەی قسەكانیشیدا وتی: ئەو ئەگەر 
ژنەكەی بەقس������ەی نەكات، ئەوا یەكسەر 
كێشە دروس������ت دەبێت لەنێوانیانداو رەنگە 

توندوتیژیشی لێبكەوێتەوە.
ئافرەت ئەوەندە جوانە تا ناسكی خۆی 
بپارێزێت و قس������ە لەقس������ەی مێردەكەیدا 
نەكات و لەهی������چ كارێكدا بڕیار نەدات، 
ئەمەباوەڕی كاك هاوڕێ بوو كەشۆفێری 
تەئكیدی  ناوبراو  كوردس������تانە،  تەكسی 
دەكردەوە كە نابێ������ت ژن بتوانێت لەكار و 
بارەكان������ی ناوماڵدا بڕی������ار بدات، بەڵكو 
دەبێت ب������ەردەوام هەوڵبدا كە گوێڕایەڵی 
مێردەكەی بێت بەهەموو جۆرێك لەجۆرەكان 
و هەوڵی ئەوەن������ەدات كەرۆژێك لەرۆژان 
قس������ە لەكاروباری مێردەكەی و تەنانەت 
خۆش������ی بكات، بەڵكو دەبێت تەنیا وەك 
جێبەجێكاری ناوماڵ كاربكات و ئەگەر 
ژنێك ویس������تی لەم لایەن������ە لابدات، ئەوا 
جوانی و ناس������كی خۆی لەدەستداوە وەك 
پیاوێكی لێهاتووە، چونكە پیاوان خاوەنی 
دەبێت  بۆیە  لەژنان،  بەهێزترن  كەسایەتی 
تەنیا پیاوان كەس������ایەتی بەهێزیان هەبێت 
و ئەگ������ەر ژن ویس������تی وەك مێردەكەی 
ببێتە خاوەنی كەسایەتییەكی بەهێز ئەوا 

مەرگەساتە.

ئەگەر ژنەكەم گوێڕایەڵی فەرمانەكانم 
نەبێت، یەكس������ەر تەڵاق������ی دەدەم. ئەمە 
ب������اوەڕی عەبدوس������ەلام عەل������ی بوو كە 
دوكانداری ماكیاژ فرۆشتنی ئافرەتان بوو 
لەبازاڕی لەنگە، ناوبراو ئاماژەی بەوەدا 
كە ئەو ژنەكەی خ������ۆی لەماڵەوە داناوە 
و ناهێڵێت هیچ ج������ۆرە بڕیارێك بدات و 
ژنەكەشی زۆر گوێڕایەڵە بۆ ئەم، ئەگەر 
گوێڕایەڵ نەبێت بۆ فەرمانەكانی یەكسەر 
تەڵاقی دەدات و دەینێرێتەوە ماڵی باوكی، 
لەبەر ئەوەی ك������ە نابێت ژنان هیچ جۆرە 
دەبێت  رادەربڕینیان هەبێت و  ئازادییەكی 
بە پرسی مێردەكاینان پچنە دەرەوە، لەبەر 
ئەوەی ئەگەر ژنان بواریان بۆ بڕەخسێت، 

ئەوا كاری هەڵە دەكەن. 
پی������اوان ژنێكی������ان ناوێ������ت بتوانێ������ت 
راستیەكانیان پێبڵێت. ئەمە باوەڕی خاتوو 
هەنار عەبدولڕەحمان بوو كە فەرمانبەرە، 
ناوب������راو وای دەبین������ی كە تائێس������تا لە 
ژنێكیان  پیاوان  كوردەواریدا  كۆمەڵگەی 
ناوێت خاوەنی كەسایەتییەكی بەهێز بێت، 
بەڵكو دەیانەوێت ئەو ژنە وەك س������ێبەری 
ئ������ەوان وەها بێ������ت و نەتوانێ������ت لەهیچ 
تۆزقاڵێك  ژیانیاندا  هەنگاوێك������ی  جۆرە 

هەڵوێستی هەبێت.
پی������اوی كورد حەزدەكات ژنەكەی وەك 
كۆیل������ە وەهابێت. ئەمە ب������اوەڕی خاتوو 
ڤیان ئەحمەدە كە مامۆستای بنەڕەتییە، 
ناوبراو ئاماژەی بەوەدا ئەو چونكە چەند 
جارێ������ك هەوڵیداوە لەژیانی هاوس������ەریدا 
بڕیار بدات و نەبێت بەكۆیلەی مێردەكەی 
كەس������ایەتیەكی  خاوەن������ی  بتوانێ������ت  و 
بەهێز بێت، تووش������ی كێشە بووە لەگەڵ 
مێردەكەیدا ت������ا لەئەنجامدا ژیانی بەرەو 
جیابوونەوە رۆیش������تووە و ت������ەڵاق دراوە، 
چونك������ە بەب������اوەڕی ئەو پی������اوی كورد 
كەسایەتی  خاوەنی  ژنەكانیان  نایەنەوێت 
بن، تەنیا دەیانەوێت خۆیان بڕیاردەربن و 

ژن وەك كۆیلەیەكی سپی وەهابێت.

ئامادەكردنی: دیارسالار

ئافرەتان و...
 بەربەستەكانی بەردەم دروستبوونی كەسایەتـــــــــــی بەهێز


